
Gemengerot 

vum 18. September 2026

ËFFENTLECH SËTZUNG 

Den Här Félix Eischen, Buergermeeschter 
(CSV), begréisst all d’Membere vum Gemenge- 
rot zur Sëtzung vum 18. September 2026. Den 
Ordre du jour gëtt eestëmmeg ugeholl. Den 
Här Guy Breden ass entschëllegt an hëlt net un 
der haiteger Sëtzung deel. Duerno gëtt d’Ma-
damm Cynthia Hubsch, nei Mataarbechterin 
am Kommunikatiounsservice, virgestallt.

KOMMUNIKATIOUNEN 

D’Madamm Claudine Meyer-Deitz (LSAP) 
seet dem Här Buergermeeschter Merci fir 
d’Wuert. Si informéiert de Gemengerot, 
datt d’Sekretärin vum ZARO, d’Madamm 
Mireille Schmit, Sekretärin vun der Gemeng 
Garnech, ersat gëtt duerch den Här Alex  
Folscheid, Sekretär vun der Gemeng Stengefort, 
an datt den Tresorier, den Här Serge Harles, 
Receveur vun der Gemeng Kielen, och ersat 
gëtt duerch d’Madamm Janine Mendes, vun 
der Gemeng Kielen.

Den Här Marc Bissen (LSAP) informéiert, datt 
de ganze Gemengerot invitéiert ass op d’Awei-
ung vun der neier Annexe vum SICONA- 
Gebai zu Ollem, den nächsten Donneschdeg, 
de 24. September 2026 um 15:00 Auer.

Den Här Félix Eischen, Buergermeeschter 
(CSV), präziséiert, datt d’Gemeng eng weider 
Versammlung um Transportministère wéinst 
dem Contournement den 29. September 2026 
um 16:30 Auer huet, wou et dann ëm den 
Tracé wäert goen.

De Buergermeeschter informéiert weider, 
datt op de sozialen Netzwierker Publikatiou-
ne mat Fotoe vum Kierfecht „Op Schéimerech“ 
zu Kielen ze gesi sinn. Dobäi steet: „D’Schanke 
vun eise léiwe Verstuewenen fléie weider an 
de ’Bauschutt’.“ D’Gemeng Kielen weist dës 
diffaméierend Ausso vehement zeréck a wäert 
sech dogéint wieren. De Buergermeeschter 
erkläert, datt Schanken, déi beim Opmaache 
vun engem Graf fonnt ginn, an eng Këscht 
geluecht an duerno nees begruewe ginn.

Den Här Félix Eischen deelt dem Gemengerot 
mat, datt de Fierschter sech beim Schäfferot 
presentéiert huet, nodeems säin Trakter am 
Summer gebrannt hat. Den Trakter huet am 
Bësch bei Mulchaarbechte Feier gefaangen. 
Glécklecherweis ass dat op enger Plaz ge-
schitt, wou d’Feier sech net weider ausbreede 
konnt. D’Gemenge Kielen a Koplescht mus-
sen deemno en neien Trakter kafen.

De Buergermeeschter präziséiert, datt e puer 
Pompjeeë vum CIS-Kielen an d’Belsch gefuer 
sinn, fir bei de Läschaarbechte vun de Bränn 
ze hëllefen. Hien ënnersträicht hiren Asaz an 
hire Courage ënner schwierege Konditiounen 
a schwätzt hinnen säin opriichtege Merci 
aus. Gläichzäiteg dréckt hien hinnen säin 
déiwe Respekt fir déi geleeschten Aarbecht 
aus. D’Gemeng wäert hinnen och bei enger 
passender Geleeënheet eenzel Merci soen.

1. Compromis / Akten

1.1. Compromis an zousätzleche 
Kredit fir de Kaf vu Parzelle geleeën 
um Uert , „Oesselbirchen“  
(eestëmmege Vott)

Bei dësem Punkt handelt et sech ëm e Com-
promis fir de Kaf vu Parzelle mat der Bezeech-
nung „Wiss“, déi um Uert „Oesselbirchen“ zu 
Kielen leien. D’Gemeng keeft Parzelle mat 
enger Gesamtfläch vu 64,31 Ar fir e Präis 
vun 1.950.000 Euro. Dëse Kaf geschitt am 
ëffentlechen Interessi, well déi kaafte Fläche 
sollen d’Méiglechkeete fir eng zukünfteg Er-
weiderung vum Schoulcampus op mëttel- a 
laangfristeg Siicht ofsécheren. De Gemenge-
rot approuvéiert dee genannte Compromis.

1.2. Compromis fir de Kaf vun enger 
Parzell um Uert „Rue de Kopstal“ 
zu Kielen (eestëmmege Vott)

Bei dësem Punkt vum Ordre du jour handelt 
et sech ëm e Compromis fir de Kaf vun enger 
Parzell mat der Bezeechnung „Strooss“, déi 
um Uert „Rue de Kopstal“ zu Kielen läit. 
D’Gemeng keeft eng Parzell mat enger Fläch 
vun 0,60 Ar fir e Präis vu 600,00 Euro. Dëse 
Kaf fënnt am Kader vun der Regulariséierung 

vun den néidegen Emprisen am Zesummen-
hang mam Reamenagement vun der Rue 
de Kopstal zu Kielen statt. De Gemengerot 
approuvéiert dee genannte Compromis.

1.3. Compromis fir de Kaf vun enger 
Parzell um Uert „Rue de Kopstal“ 
zu Kielen (eestëmmege Vott)

Am Kader vun dësem Punkt ass de Ge-
mengerot opgeruff, sech zu engem Com-
promis fir de Kaf vun enger Parzell mat der 
Bezeechnung „Strooss“, déi um Uert „Rue 
de Kopstal“ zu Kielen läit, auszespriechen. 
D’Parzell mat enger Fläch vun 0,36 Ar 
gëtt vun der Gemeng fir e Montant vun 
360,00 Euro kaf. Dëse Kaf déngt der Regu-
lariséierung vun den néidegen Emprisen 
am Kader vum Reamenagement vun der 
Rue de Kopstal zu Kielen. De Gemenge- 
rot approuvéiert dee genannte Compromis.

1.4. Compromis fir de Kaf vun enger 
Parzell um Uert „Rue de Kopstal“ 
zu Meespelt (eestëmmege Vott)

De Compromis, deen dem Gemengerot 
virläit, betrëfft de Kaf vun enger Parzell mat 
der Bezeechnung „Strooss“ um Uert „Rue 
de Kopstal“ zu Meespelt. Déi betraffe Parzell 
huet eng Fläch vun 0,33 Ar a gëtt fir e Mon-
tant vun 330,00 Euro kaf. Dëse Kaf geschitt 
am Kader vun der Regulariséierung vun 
de Grondstécker am Zesummenhang mam 
Reamenagement vun der Rue de Kopstal zu 
Meespelt. De Gemengerot approuvéiert dee 
genannte Compromis.

1.5. Compromis fir de Kaf vun enger 
Parzell um Uert „Rue du Moulin“ 
zu Dondel (eestëmmege Vott)

Dëse Punkt betrëfft de Kaf, iwwer e Compro-
mis, vun enger Parzell mat der Bezeechnung 
„Strooss“, déi um Uert „Rue du Moulin“ zu 
Dondel läit. D’Parzell huet eng Fläch vun 
0,35 Ar a gëtt vun der Gemeng fir e Montant 
vun 350,00 Euro kaf. Dëse Kaf geschitt am 
ëffentlechen Interessi, well déi kaafte Parzell 
fir d’Regulariséierung vun enger Emprise 
am Uschloss un e Lotissementsprojet an 

Present: de Buergermeeschter Félix Eischen (CSV) an d’Schäffe Marc Bissen (LSAP) a Max Molitor (LSAP), d’Gemengeconseillere Larry 
Bonifas (déi gréng), Maryse Frantzen (DP), Cheryl Geschwind (CSV), Nathalie Noesen-Heintz (LSAP), Natacha Koch (CSV), Guy Kohnen 
(CSV), Patrick Krecké (DP), Claudine Meyer-Deitz (LSAP) a Kevin Urbing (CSV)

Entschëllegt: Guy Breden (CSV), Conseiller  

Ufank vun der Sëtzung: 08.30 Auer

All Punkte vum Ordre du Jour goufen eestëmmeg ugeholl, ausser d’Punkte 5 an 12.

der Rue du Moulin zu Dondel bestëmmt 
ass. De Gemengerot approuvéiert dee 
genannte Compromis.

1.6. Konventioun fir eng Servitude 
betreffend d’Installatioun vun 
enger Stroosseluucht um Uert 
„Rue de Kopstal“ zu Meespelt  
(eestëmmege Vott)

Dëse Punkt betrëfft eng Konventioun fir eng 
Servitude tëschent der Gemeng Kielen an 
der Madamm Marie Josée Knepper souwéi 
dem Här Henri Edouard Hilgert betreffend 
d’Installatioun vun enger Stroosseluucht fir 
d’Beliichtung vun engem neie Foussgänger-
träifen an der Rue de Kopstal zu Meespelt. 
D’Servitude betrëfft en Deel vu ronn 4,78 m² 
vun der Parzell Nr. 809/3484, deen néideg 
ass fir d’Verréckelen an d’Installatioun vun 
der Stroosseluucht. D’Gemeng iwwerhëlt 
d’Installatioun souwéi déi zukünfteg Ënner-
halts-, Ännerungs- a Reparaturaarbechten a 
verflicht sech, den Terrain no den Aarbechten 
nees an den ursprénglechen Zoustand ze 
versetzen. D’Proprietäre garantéieren den 
Zougang zur Parzell fir déi néideg Interven-
tiounen a verflichten sech, all zukünftege Pro-
prietär iwwer d’Existenz vun dëser Servitude 
z’informéieren.

2. Consultativ Kommissiounen

2.1. Jugendkommissioun – 
Demissioun vum President  
(eestëmmege Vott)

D’Madamm Joan Back huet hir Demissioun 
als Presidentin vun der Jugendkommissioun 
agereecht. De Gemengerot approuvéiert 
dës Demissioun.

2.2. Jugendkommissioun – 
Demissioun vun engem Member  
(eestëmmege Vott) 

D’Madamm Joan Back huet och hir Demis-
sioun als Member vun der Jugendkommissi-
oun agereecht. De Gemengerot approuvéiert 
dës Demissioun.

3. Donen a Subsiden

3.1. UGDA – Don fir déi nächst 
Sessioun vum Jugendorchester 
vun der Europäescher Unioun  
(eestëmmege Vott)

D’Union Grand-Duc Adolphe (UGDA) huet 
eng Demande fir finanziell Ënnerstëtzung 
am Kader vun der nächster Sessioun vum  
Jugendorchester vun der Europäescher  
Unioun (EUYWO) agereecht. De Gemenge-
rot decidéiert, der UGDA en Don vu 65,00 
Euro ze accordéieren.

3.2. Donen amplaz vu Kaddoe fir 
Gebuertsdeeg an Hochzäitsjubiläen  
(eestëmmege Vott)

Persounen, déi e Gebuertsdag oder en Hoch-
zäitsjubiläum feieren, kënnen op d’Blummen 
oder de Kaddo vun der Gemeng verzichten. 
An deem Fall spendéiert d’Gemeng de Wäert 
un eng karitativ Associatioun. De Gemenge-
rot bewëllegt der Mathëllef Asbl dofir en Don 
vun am Ganzen 2.100 Euro, soit 300 Euro fir 
véier Hochzäitsjubiläen an 1.800 Euro fir 
23 Gebuertsdeeg.

4. Naturpakt 

4.1. Bäitrag zur Kuelestoffspäi-
cherung an zur Stäerkung vun 
der Widderstandsfäegkeet vun de 
Bëscher am Kader vun der Upas-
sung un de Klimawandel, geméiss 
dem Punkt 5.11 vum Moossname
katalog vum Naturpakt – Decisioun  
(eestëmmege Vott)

D’Dokument leet d’Grondsätz vun enger 
nohalteger a multifunktioneller Bëschbe-
wirtschaftung fest, déi ekologesch, sozial a 
wirtschaftlech Ziler matenee verbënnt. Et 
soll notamment dozou bäidroen, de Buedem 
an d’Waasser ze schützen, d’Biodiversitéit 
ze erhalen, d’Widderstandsfäegkeet vun de 
Bëscher ze stäerken an dem Klimawandel 
entgéintzewierken. D’Bëschbewirtschatung 
gesäit och d’Produktioun vu qualitativ 
héichwäertegem Holz, d’Respektéiere vun de 
Schutzgebidder an NATURA-2000-Gebidder 
souwéi d’Erhale vun de Liewensräim an de 
Bëscher vir. Ausserdeem gëtt der natierle-
cher Regeneratioun de Virrang ginn, an den 
Drock duerch d’Wëld gëtt iwwerwaacht. De 
Gemengerot approuvéiert dës Grondsätz a 
decidéiert, déi am Punkt 5.11 vum Naturpakt 
virgeschloe Moossnamen ëmzesetzen.

4.2. Gestiounsplang fir déi ëffentlech 
Gréngflächen am Kader vum 
Naturpakt (eestëmmege Vott)

De Gemengerot hëlt, an Zesummenaarbecht 
mam SICONA Sud-Ouest, e Gestiounsplang 
fir déi ëffentlech Gréngflächen un, fir d’Bio-
diversitéit ze schützen. De Plang gesäit ënner 
anerem Blummewisen, Planzen, déi fir Be-
stëbser gëeegent sinn, an Ariichtunge fir wëll 
Déiere vir. Donieft sollen d’Gréngflächen ex-
tensiv gefleegt ginn, ouni Dünger a Pestiziden 
a mat engem spéiden oder zäitlech versate 
Méien. Den zoustännege Gemengeservice 
iwwerpréift all Joer, wéi d’Moossnamen 
ëmgesat ginn; déi virgeschloe Verbesserunge 
kënnen no an no realiséiert ginn.

5. Administrativen  
a Gestiounskont 2024  
(mat 9 Stëmme vir an 3 Enthalungen)

D’Direction du contrôle de la comptabilité 
communale vum Inneministère huet de Kon-
trollrapport iwwert den administrative Kont 
an de Gestiounskont vun der Gemeng Kielen 
fir d’Joer 2024 de 5. Juni 2026 opgestallt. De 
Schäfferot huet de 15. Juli 2026 Stellung zum 
Kontrollrapport vum administrative Kont fir 
d’Joer 2024 geholl. De Gemengereceveur huet 
den 9. Juli 2026 Stellung zum Kontrollrapport 
vum Gestiounskont fir d’Joer 2024 geholl. Am 
selwechte Sënn hält de Gemengerot den ad-
ministrativen an de Gestiounskont fir d’Joer 
2024 provisoresch fest, mat engem definitive 
Boni vun 18.903.212,31 Euro.

6. Lotissementer

6.1. Lotissement vun enger Parzell 
an der Rue des Prés zu Ollem  
(eestëmmege Vott)

D’Firma Antonissen Luxembourg Sàrl huet 
eng Demande fir d’Splécke vun der Parzell 
Nr. 655/1761, geleeën um Uert „Rue des Prés“ 
zu Ollem, agereecht, fir zwee nei Lousen 
ze schafen. Den Terrain läit dem aktuelle 
PAG no am PAP-QE an der Zone HAB-1. 
Déi proposéiert Ofgrenzung entsprécht de 
gültegen urbanistesche Bestëmmungen. 
De Gemengerot approuvéiert dee genannte 
Lotissementsprojet.

6.2. Lotissement vu Parzellen an 
der Rue du Cimetière zu Kielen 
(eestëmmege Vott)

D’Proprietäre vun der Parzell Nr. 1740/5760, 
geleeën um Uert „Rue du Cimetière“ zu Kie-
len, hunn eng Demande fir d’Splécke vun der 
bestoender Parzell a véier Lousen agereecht, 
fir zwee ugebauten Immeubelen ze bauen. 
Déi betraffe Fläch läit dem aktuelle PAG no 
am PAP-QE an der Zone HAB-1.

Well de Bauhär och Proprietär vum No-
peschhaus op der Nummer 32 ass (Parzell Nr. 
1746/6561), gëtt, fir déi no de Bestëmmunge 
vum PAP-QE erfuerderlech minimal Breet ze 
garantéieren, eng Fläch vu ronn 67 m² vun 
der Parzell Nr. 32 ofgetrennt fir dës an dat 
neit geschafent Lous op der lénkser Säit ze 
integréieren. De Gemengerot approuvéiert 
dee genannte Lotissementsprojet.

6.3. Zesummeleeë vu Parzellen am 
Brillwee zu Kielen (eestëmmege Vott)

De Geometer Geocad Sàrl huet, fir de Kont 
vum Här Marc Schumacher, eng Demande 
fir d’Zesummeleeë vun de Parzellen Nr. 
259/7367, déi an der Gréngzon läit, an Nr. 
260/6137, déi an der Zone HAB-1 läit an op 
där sech eng bestoend Konstruktioun op der 
Nummer 19 am Brillwee befënnt, agereecht. 
De Projet entsprécht de gültegen urbanistesche 
Bestëmmungen. De Gemengerot approu- 
véiert dee genannte Lotissementsprojet.

7. Kommunal Reglementer

7.1. Reglement betreffend der 
Bewëllege vun engem kommunalen 
Zouschoss zur Allocation de vie 
chère an zur Energieprimm fir Stéit 
mat niddregem Akommes  
(eestëmmege Vott)

Ab 2026 accordéiert d’Gemeng Kielen de Stéit 
mat niddregem Akommes e kommunalen 
Zouschoss zur Allocation de vie chère an zur 
Energieprimm, déi vum Fonds national de soli-
darité (FNS) ausbezuelt ginn. Dovunner kënne 
Persoune profitéieren, déi an der Gemeng Kie-
len wunnen an déi entspriechend Hëllef vum 
FNS fir dat betreffend Joer accordéiert kruten. 
De kommunalen Zouschoss gëtt automatesch, 
op Basis vun den Informatiounen, déi all Joer 
vum FNS iwwermëttelt ginn, ausbezuelt, ouni 
datt eng nei Demande bei der Gemeng muss 
agereecht ginn. De Montant entsprécht 20% 
vun der Allocation de vie chère an der Ener-
gieprimm, déi vum FNS accordéiert ginn, mat 
engem Plaffong vun 2.000 Euro pro Joer. Fir 
Persounen, déi nëmmen en Deel vum Joer an 
der Gemeng Kielen wunnen, gëtt de Montant 
proportional zu de Méint vun der Residenz 
berechent, woubäi all ugefaange Mount zu-
gonschte vum Beneficiaire als ganze Mount 
gerechent gëtt. De Gemengerot approuvéiert 
dat genannte kommunaalt Reglement.

7.2. Kommunaalt Reglement 
betreffend dem Bewëllege 
vu Subsiden un déi lokal 
Associatiounen (eestëmmege Vott)

Dëse Punkt vum Ordre du jour betrëfft dat 
neit Reglement iwwer d’Subsiden, déi un déi 
lokal Associatioune vun der Gemeng Kielen 
accordéiert ginn. D’Reglement leet d’Kondi-
tiounen an d’Krittäre fest, déi fir d’Bewëllege 
vun ordinäre Subsiden a Betruecht gezu ginn, 
notamment d’Zuel vun de Memberen, d’Par-
ticipatioun un de Manifestatioune vun der 
Gemeng, déi organiséiert Aktivitéite souwéi 
d’Käschte fir d’Encadrement an de Fonction-
nement. Ausseruerdentlech Subside kënnen 
och bei Anniversairë vun Associatiounen, 
no de Montanten, déi am Reglement virgesi 

sinn, oder fir aussergewéinlech Projeten an 
Eventer accordéiert ginn. Dës nei Bestëm-
mungen trieden den 1. Januar 2027 a Kraaft. 
De Gemengerot approuvéiert dat genannte 
kommunaalt Reglement.

7.3. Kommunaalt Reglement 
betreffend d’Bewëllege vu Primmen 
als Unerkennung fir schoulesch 
Leeschtungen un d’Schüler aus dem 
Secondaire an un d’Universitairë 
fir déi schoulesch Leeschtung 
(eestëmmege Vott)

De Gemengerot passt d’Reglement iwwer 
d’Bewëllege vu Primmen als Unerkennung 
fir schoulesch Leeschtungen un d’Schüler 
aus dem Secondaire an un d’Universitairë 
fir déi schoulesch Leeschtung un. Déi wich-
tegst Ännerung besteet doran, d’Konditioun 
datt ee manner wéi 27 Joer muss hu fir vun 
dësen Hëllefen ze profitéieren, ofzeschafen. 
Den Alter vum Demandeur spillt deemno 
an Zukunft keng Roll méi, soulaang déi aner 
Konditiounen, déi am Reglement virgesi sinn, 
erfëllt sinn. D’Montanten an d’Modalitéite fir 
d’Bewëllege vun de verschiddene Primme 
bleiwen onverännert.

7.4. Taxereglement betreffend dem 
„Repas sur roues“ – Modifikatioun  
(eestëmmege Vott)

Vum 1. Januar 2027 u verrechent SERVIOR 
der Gemeng 21,50 Euro pro Iessen, soit 14,75 
Euro fir d’Iessen a 6,75 Euro fir d’Liwwerung. 
De Moment bezuelen d’Beneficiairen 13 Euro 
pro Iessen. Fir der Präiserhéijung Rechnung 
ze droen an d’Belaaschtung fir d’Beneficiairen 
a Grenzen ze halen, setzt de Gemengerot den 
Tarif vum 1. Januar 2027 un op 15 Euro pro 
Iesse fest, ënner Virbehalt vun der ministe-
rieller Geneemegung. Dat neit Taxereglement 
ersetzt dat vum 22. September 2023.

8. Wäert vun de Kaddoen oder 
Donen, déi bei verschiddene 
Geleeënheeten un d’Gemengepersonal 
an un d’Membere vum Gemengerot 
accordéiert ginn – Upassung 
(eestëmmege Vott)

De Gemengerot passt d’Reegele betreffend 
d’Kaddoen an d’Donen un, déi dem Gemenge- 
personal beim Ënn vun hirem Déngscht 
accordéiert ginn. An Zukunft gëtt de Kaddo 
oder Don, vu 50 Euro pro Déngschtjoer 
nëmmen u Persounen accordéiert, déi 
mindestens fënnef Déngschtjoren noweise 
kënnen. Ausserdeem gëtt kee Kaddo oder 
Don, beim Ënn vum Déngscht, un e Member 
vum Personal accordéiert, dee Géigestand 
vun enger Disziplinarprozedur ass oder war. 
Déi aner Bestëmmunge vum Reglement 
bleiwen onverännert.

9. Bestätegung vun dréngende 
Verkéiersreglementer vum Schäfferot 
(eestëmmege Vott)

De Gemengerot erkennt d’Noutwendegkeet 
vu fënnef dréngende Verkéiersreglementer 
un, déi de Schäfferot tëschent dem 22. Juli 
an dem 9. September 2026 geholl huet. Si be-
treffen zäitweileg Verkéiersreegelungen um 
Wee Nr. 314 tëschent Kielen an Nouspelt, an 
der Rue Charles de Gaulle an um Boulevard  
Robert Schuman zu Ollem, souwéi an der Rue 
de Nospelt an der Rue du Centre zu Kielen. 

10. Zweeten Avis am Kader vun der 
Aktualiséierung vum Gestiounsplang 
fir de 4. Zyklus (2027–2033) 
(eestëmmege Vott)

Am Kader vun der Aktualiséierung vum 
Gestiounsplang vum Waasser fir de 4. Zyklus  
(2027–2033) huet d’Gemeng Kielen, an  
Zesummenaarbecht mam Syndikat SICONA 
an dem Büro Schroeder & Associés, en Avis 
ausgeschafft. D’Gemeng ass der Meenung, 
datt d’Disponibilitéit vun den Terrainen 
dat gréissten Hindernis fir d’Ëmsetzung vu 
Schutz- a Renaturéierungsmoossname vun 
de Waasserleef duerstellt. Si ënnersträicht 
och d’Wichtegkeet, d’Prozeduren ze ver-
einfachen, d’Koordinatioun tëschent de 
verschiddenen Acteuren ze verstäerken an 
eng méi nohalteg Notzung vun de Ressour-
cen u Waasser ze fërderen. Eng besonnesch 
Prioritéit gëtt der Ausschaffung vun enger 
nationaler Strategie fir d’Resilienz am Beräich 
vum Waasser accordéiert, fir d’Realisatioun 
vun de geplangte Mesuren ze erliichteren 
an d’Gemengen a Froe vum Grondbesëtz ze 
ënnerstëtzen. D’Zil ass et, déi néideg Schrëtt 
ze beschleunegen, fir den Zoustand vun de 
Waasserleef an d’Disponibilitéit vum Waasser 
nohalteg ze verbesseren.

11. Devis a Spezialkredit fir 
d’Ofsécherung vun engem Gebai 
zu Keespelt (eestëmmege Vott)

D’Gebai zu Keespelt riskéiert anzefalen a stellt 
domat eng Gefor fir d’Nopeschgebaier an den 
ëffentleche Raum duer. D’Sécherung soll et 
dem Service de Deminage vun der Lëtze- 
buerger Arméi och erméiglechen, op geféier-
lech Substanzen zouzegräifen, déi sech nach 
am Gebai kéinte befannen. Well de Proprietär 
net op d’Opfuerderung vun der Gemeng 
reagéiert huet, stëmmt de Gemengerot dem 
Devis vun 260.000 Euro TTC fir d’Sécherung 
an de kontrolléierten Ofbau vum Gebai zou 
a bewëllegt e Spezialkredit an därselwech-
ter Héicht. De Gemengerot beoptraagt de 
Schäfferot, déi néideg Schrëtt anzeleeden, fir 
d’Käschte vum Proprietär zeréckzefuerderen.

12. Opnam vun engem Prêt  
(9 Stëmmen dofir an 3 Enthalungen)

Fir aussergewéinlech Ausgaben am Joer 2026 
ze finanzéieren, ënner anerem déi lafend Pro-
jete vun der Gemeng an de Kaf vun enger 
Crèche an Terrainen, decidéiert de Gemenge-
rot, e Prêt vun 20 Milliounen Euro opzehue-
len. De Prêt huet eng Lafzäit vun 20 Joer, e 
variabelen Zënssaz a gëtt all sechs Méint mat 
Kapital an Zënsen zeréckbezuelt. D’Sue ginn 
an zwou Tranchë vu jee 10 Milliounen Euro 
no Bedarf zur Verfügung gestallt. 

13. Zesummenaarbecht mat der ASBL 
arcus fir déi nei Crèche zu Kielen  
(eestëmmege Vott)

De Gemengerot stëmmt dem Accord mat der 
Associatioun arcus Kanner, Jugend a Famill 
a.s.b.l. fir d’Organisatioun an d’Gestioun vun 
der Crèche um 1, bei der Eech zu Kielen zou. 
Den Accord gëllt fir sechs Joer, vum 1. Sep-
tember 2026 bis den 31. August 2032, a gëtt 
duerno all Joer automatesch verlängert. Arcus 
iwwerhëlt d’Gestioun vun der Crèche vum 
1. Januar 2027 un. Déi virgesi Leeschtunge gi 
ganz vum Ministère fir Educatioun, Kanner 
a Jugend iwwerholl.

14. Verwaltung vun der Gemeng 
Kielen - Schafung vun engem 
Poste fir e Gemengenemployé 
fir de Biergerzenter an der 
Kategorie B, Loungrupp B1, 
Ënnergrupp Administratives  
(eestëmmege Vott)

Well d’Aarbechtsbelaaschtung am Bierger-
zenter ëmmer méi grouss gëtt, decidéiert de 
Gemengerot, e Poste fir e Gemengenemployé 
ze schafen, fir d’Ekipp ze verstäerken. De 
Poste fält an d’Kategorie B, Loungrupp B1, 
Ënnergrupp Administratives. 

GESCHLOSSE SËTZUNG 

15. Verwaltung vun der Gemeng 
Kielen 

15.1. Ufro fir d’Kierzung vum 
provisoresche Service vun 
engem Gemengebeamte vum 
Sekretariat vun der Gemeng an 
der Kategorie B, Loungrupp B1, 
Ënnergrupp Administratives 

15.2. Definitiv Nominatioun vun 
engem Gemengebeamte vum 
Sekretariat vun der Gemeng an 
der Kategorie B, Loungrupp B1, 
Ënnergrupp Administratives

15.3. Nominatioun vun engem 
Gemengenemployé fir d’Recette 
an der Kategorie B, Loungrupp B1, 
Ënnergrupp Administratives

15.4. Decisioun iwwert e 
Klassement vun engem 
Gemengenemployé an der Recette 
an der Kategorie B, Loungrupp B1, 
Ënnergrupp Administratives

15.5. Ufro fir d’Kierzung vun 
der Période d’initiation vun 
engem Gemengenemployé an 
der Kategorie A, Loungrupp A1, 
Ënnergrupp Administratives 

16. Kommunalen Erzéiungs- an 
Empfangdéngscht fir Kanner (SEA) 

16.1. Demissioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.2. Demissioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.3. Demissioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.4. Demissioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.5.Ufro fir d’Pensioun vun 
engem Gemengenemployé an 
der Kategorie C, Loungrupp C2, 
Ënnergrupp Erzéiung a Psycho-
Soziales

16.6. Modifikatioun vun 
enger Tâche vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.7. Nominatioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.8. Nominatioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.9. Nominatioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.10. Nominatioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.11. Nominatioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

16.12. Nominatioun vun engem 
Gemengenemployé an der 
Kategorie B, Loungrupp B1, 
Ënnergrupp Erzéiung a Psycho-
Soziales

 

Une idée cadeau pour Noël !! 
OFFREZ UNE EXPÉRIENCE…  

 

UN MOMENT AU RESTAURANT BONIFAS  
à Nospelt 

Le plaisir d’offrir, le bonheur de partager. 

BON CADEAU 

Parce que certains cadeaux 
se dégustent et se vivent… 

Offrez à vos proches une parenthèse gourmande 
au Restaurant Bonifas. 

Un déjeuner, un dîner, une belle occasion à célébrer… 

Nos bons cadeaux sont personnalisables 
et valables 1 an.  

Pour toutes demandes n’hésitez pas à nous contacter 
4, Grand-Rue • L-8391 Nospelt   |   +352 26 31 36 92   |   www.bonifas.lu 

 



16.13. Nominatioun vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.14. Nominatioun vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.15. Nominatioun vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.16. Nominatioun vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.17. Nominatioun vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.18. Nominatioun vun engem 
Gemengenemployé an der 
Kategorie A, Loungrupp A2, 
Ënnergrupp Erzéiung a Psycho-
Soziales

16.19. Nominatioun vun engem 
Gemengenemployé an der 
Kategorie C, Loungrupp C1, 
Ënnergrupp Erzéiung a Psycho-
Soziales

16.20. Decisioun fir e Klassement 
vun engem Gemengenemployé an 
der Kategorie B, Loungrupp B1, 
Ënnergrupp Erzéiung a Psycho-
Soziales

Information concernant 
le tarif des repas sur roues

À partir du 1er janvier 2027, le prix 
du service « Repas sur roues » sera 
adapté.

Afin de tenir compte de l’augmenta-
tion du prix des repas et des frais de 
livraison, le tarif sera porté à 15,00 € 
par repas à partir du 1er janvier 2027.

Cette augmentation reste volontai-
re ment limitée afin de maintenir le 
service à un prix accessible pour tous.

L’Administration communale
de Kehlen


